
W Gabra tal-gurisprudenza

SENTENZA TAL-QORTI TAL-GUSTIZZJA (Ir-Raba’ Awla)

3 ta’ April 2014*

“Direttiva 2003/96/KE — Intaxxar ta’ prodotti tal-energija — Prodotti mhux imsemmija
fid-Direttiva 2003/96/KE — Kuncett ta’ ‘karburant tal-karozzi jew karburant li jsahhan [kombustibbli
jew karburant ekwivalenti]”

Fil-Kawzi maghquda C-43/13 u C-44/13,
li ghandha bhala suggett zewg talbiet ghal decizjoni preliminari abbazi tal-Artikolu 267 TFUE, imressqa
mill-Bundesfinanzhof (il-Germanja), permezz tad-decizjonijiet tal-14 ta’ Novembru 2012, li waslu
fil-Qorti tal-Gustizzja fit-28 ta’ Jannar 2013, fil-proceduri
Hauptzollamt Koln
Vs
Kronos Titan GmbH (C-43/13)
u
Hauptzollamt Krefeld
Vs
Rhein-Ruhr Beschichtungs-Service GmbH (C-44/13)
IL-QORTI TAL-GUSTIZZJA (Ir-Raba’ Awla),

komposta minn L. Bay Larsen, President tal-Awla, M. Safjan (Relatur), ]J. Malenovsky, A. Prechal u
K. Jurimée, Imhallfin,

Avukat Generali: M. Niilo Jadskinen,

Registratur: A. Calot Escobar,

wara li rat il-procedura bil-miktub,

wara li kkunsidrat l-osservazzjonijiet ipprezentati:

— Ghall-Hauptzollamt Koéln, minn J. Krebs, bhala agent,

— ghal Kronos Titan GmbH, minn W. Meilicke u D. E. Rabback, avukati,

* Lingwa tal-kawza: il-Germaniz.

— ghall-Hauptzollamt Krefeld, minn X. Konoplev, bhala agent,

— ghal Rhein-Ruhr Beschichtungs-Service GmbH, minn D. Schiebold u N. Liebheit, avukati,
— ghall-Gvern Portugiz, minn L. Inez Fernandes, A. Cunha u R. Collago, bhala agenti,

— ghall-Kummissjoni Ewropea, minn C. Barslev u W. Molls, bhala agenti,

wara li semghet il-konkluzjonijiet tal-Avukat Generali fis-seduta tat-12 ta’ Dicembru 2013,

taghti 1-prezenti

Sentenza

It-talbiet ghal decizjoni preliminari jirrigwardaw l-interpretazzjoni tal-Artikolu 2(3) tad-Direttiva
tal-Kunsill 2003/96/KE, tas-27 ta’ Ottubru 2003, li tirriforma l-istruttura tal-Komunita dwar
tassazzjoni fuq prodotti ta’ energija u elettriku (GU Edizzjoni Specjali, Kapitolu 9, Vol. 1, p. 405)

Dawn it-talbiet tressqu fil-kuntest ta’ zewg kawzi bejn, fl-ewwel kaz, il-Hauptzollamt Koln (Uffi¢¢ju
princ¢ipali doganali ta’ Koln) u Kronos Titan GmbH (iktar il quddiem “Kronos”) u, fit-tieni kaz,
il-Hauptzollamt Krefeld (Uffic¢ju principali doganali ta’ Krefeld) u Rhein-Ruhr Beschichtungs-Service
GmbH (iktar ’il quddiem “RRBS”), dwar il-livell ta’ taxxa applikabbli, minn naha, ghat-toluen u,
min-naha l-ohra, ghall-white spirit kif ukoll ghaz-zejt irqiq Exxsol D60, prodotti li Kronos u RRBS
juzaw rispettivament bhala kombustibbli.

II-kuntest guridiku

Id-Direttiva 2003/96

Il-premessi 2 sa 6, 9, 17 u 18 tad-Direttiva 2003/96 huma redatti kif gej:

“(2) L-assenza ta’ provizzjonijiet tal-Komunita li timponi rata minima ta’ tassazzjoni fuq l-elettriku u
prodotti ta’ energija minbarra zjut minerali tista’ taffetwa hazin il-funzjonijiet kif suppost tas-suq
intern. .

(3) Il-funzjonijiet kif suppost tas-suq intern u s-sehh ta’ ghanijiet ta’ politiki ohra tal-Kommunita

jinhtiegu livelli minimi ta’ tassazzjoni li jkunu stabbiliti fuq livell Kommunitarju ghall-bosta

mill-prodotti tal-energija, u jinkludu l-elettriku, gass naturali u faham.

(4) Differenzi sostanzjali dwar livelli nazzjonali ta’ tassazzjoni fuq l-energija minn Stati Membri tista’
tkun [jistghu jkunu] ta’ detriment ghall-funzjonament kif suppost tas-suq intern.

(5) L-istabbilament ta’ livelli minimi u approprijati ta’ tassazzjoni mill-Kommunita tista’ tnaqqas
differenzi ezistenti ta’ tassazzjoni fil-livell nazzjonali. .

(6) L-Artikolu 6 tat-Trattat [KE] jitlob li rekwiziti dwar il-protezzjoni ta’ l-ambjent ikunu integrati
fid-definizzjoni u l-implimentazzjoni tal-politika u l-azzjonijiet tal-Komunita.

(9) Stati Membri ghandhom jinghataw il-flessibilita necessarja biex jiddefinixxu u jimplimentaw
politiki xierqa skond i¢-cirkostanzi nazzjonali taghhom.

[...]

(17) Huwa necessarju li I-Komunita tistabilixxi livelli minimi u differenti ta’ tassazzjoni skond l-uzu ta’
prodotti ta’ energija u elettriku.

(18) Prodotti ta’ energija uzati bhala karburant ghall-ghanijiet industrijali u kummerc¢jali u dawk uzati
bhala karburant biex isahhan [kombustibbli] huma normalment intaxxati b’rati iktar baxxi minn
dawk applikabbli fuq prodotti ta’ energija uzati bhala propellant [karburant].”

L-Artikolu 1 tad-Direttiva 2003/96 jipprovdi li l-Istati Membri ghandhom jintaxxaw il-prodotti ta’
energija u l-elettriku skont din id-direttiva.

L-Artikolu 2 ta’ din id-direttiva jinkludi, fil-paragrafi 1, 3 u 5, id-dispozizzjonijiet segwenti:

“l. Ghall-ghanijiet ta’ din id-Direttiva, it-terminologija ‘prodotti ta’ energija’ ghandha tapplika
ghall-prodotti:

a) [..]
b) li huma deskritti taht Kodi¢ci NM [...] 2704 sa 2715; ;

(¢) li huma deskritti taht Kodici NM 2901 u 2902;

[...]

3. Meta l-prodotti tal-energija, minbarra dawk li ghalihom hemm livell ta’ tassazzjoni specifikata f'din
id-Direttiva, ikunu intenzjonati ghal uzu, ghal bejgh jew uzati bhala karburant tal-karrozzi jew
karburant li jsahhan [bhala karburant jew kombustibbli], dawn ghandhom jigu intaxxati skont l-uzu,
bl-istess rata tal-karburant li jsahhan u I-karburant tal-karrozzi [tal-kombustibbli jew karburant
ekwivalenti].

Minbarra dawn il-prodotti taxxabli kif imnizzla fil-paragrafu 1, kull prodott li se jintuza, jinbiegh jew
jigi uzat bhala karburant tal-karozzi [karburant], jew bhala addittiv jew sustanza mizjuda fil-karburanti
tal-karozzi, ghandu jigi intaxxat bl-istess rata tal-karburant tal-karozzi.

Minbarra dawn il-prodotti taxxabli kif imnizzla fil-paragrafu 1, kull idrokarbonju iehor, minbarra 1-pit,
li se jintuza, jinbiegh jew jigi uzat biex isahhan ghandu jigi intaxxat b’rata ekwivalenti ta’ prodott ta’
energija.

[]

5. Referenzi fdin id-Direttiva ghall-kodi¢i ta’ [NM] ghandhom ikunu ghal dawk tar-[Regolament]
tal-Kummissjoni (KE) Nru 2031/2001 tas-6 ta’ Awwissu 2001, li [jemenda] Annex I tar-[Regolament]

tal-Kunsill (KEE) Nru 2658/87 fuq it-tariffa u nomenklatura tal-istatistika u fuq it-tariffa doganali
komuni [(GU L 279, p. 1)].”

[...]”
L-Artikolu 4 ta’ din id-direttiva jipprovdi s-segwenti:
“1. Il-livelli ta’ tassazzjoni li Stati Membri ghandhom japplikaw fuq il-prodotti ta’ energija u elettriku

kif imnizzla fl-Artikolu 2 ma ghandhomx ikunu inqas mill-livelli miimi ta’ tassazzjoni kif preskritti
minn din id-Direttiva.

2. Ghall-iskop ta’ din id-Direttiva ‘livell ta’ tassazzjoni’ huwa il-piz totali intaxxat fir-rigward tat-taxxi
indiretti kollha (hlief il-VAT) ikkalkulat direttament jew indirettament fuq il-kwantita ta’ prodotti ta’
energija u elettriku meta dawn ikunu rilaxxati ghall-konsum.”

L-Artikoli 7 u 8 tal-imsemmija direttiva jistabbilixxu li l-livelli minimi ta’ tassazzjoni applikabbli,
rispettivament, ghall-karburanti u ghall-prodotti uzati bhala karburant huma stabbiliti skont it-Tabelli
A jew B tal-Anness [ tal-istess direttiva. Skont 1-Artikolu 9 taghha, il-livelli minimi ta’ tassazzjoni
applikabbli ghall-kombustibbli jinsabu fit-Tabella C tal-imsemmi anness.

L-ebda minn dawn it-tabelli ma tinkludi livelli li jikkonc¢ernaw it-toluen (Kodi¢i NC 2902 30 00)
il-white spirit jew iz-zejt irqiq (il-kodici ta’ dawn l-ahhar tnejn huwa NC 2710 11 21).

It-Tabella C tal-Anness I tad-Direttiva 2003/96 tipprovdi s-segwenti:

C — Livelli minimi ta’ tassazzjoni applikabbli fuq karburanti li jsahhinu [kombustibbli] u elettriku

Uzu ghan-negozju Uzu Privat

Nafta 21 21
(bl-euro kull 1000 1)

Kodi¢i NM 2710 19 41 sa
2710 19 49

Zejt tqil ghall-magni 15 15
(bl-euro kull 1000 kg)

Kodic¢i NM 2710 19 61
sa 2710 19 69

Pitrolju 0 0
(bl-euro kull 1000 1)

Kodi¢i NM 2710 19 21 u
2710 19 25

LPG 0 0
(bl-euro kull 1000 kg)

Kodic¢i NM 2711 12 11 sa
2711 19 00

Gass naturali 0.15 0.3

(bl-euro kull gigajoule gross
valur kalorifiku)

Kodic¢i NM 2711 11 00 u
2711 21 00

Faham u kokk 0.15 0.3

(bl-euro kull gigajoule gross
valur kalorifiku)

Kodi¢i NM 2701, 2702 u 2704

Elettriku 0.5 1.0
(bl-euro kull MWh)
Kodi¢i NM 2716

Id-dritt Germaniz

L-Artikolu 2 tal-Ligi dwar it-taxxa fuq l-energija (Energiesteuergesetz), tal-15 ta’ Lulju 2006 (iktar ’il
quddiem 1-“EnergieStG”), fil-verzjoni taghha fis-sehh matul is-sena 2007 u 2008, jigifieri d-dati meta
sehhew il-fatti fil-kawza prin¢ipali, jipprovdi:

“(1) Ghandha tithallas taxxa,

1. ghal 1 000 I ta’ petrol tas-subintestaturi 2710 11 41 sa 2710 11 49 tan-[NM]

[.]

b) b’kontenut massimu ta’ kubrit ta’ 10 mg/kg, ta’ EUR 654.50

[...]

(3) B’deroga mill-punti 1 u 2, it-taxxa titla’ ghal [...] [skont lista dettaljata ta’ hames intestaturi, li parti
minnhom tinkludi subintestatura, u r-rati ta’ tassazzjoni, inekwivokament inferjuri, applikabbli
fir-rigward taghhom, li ssemmi b’'mod partikolari d-dizil tas-subintestaturi 2710 19 41 sa 2710 19 49
tan-NM kif ukoll iz-zejt tas-subintestaturi 2710 19 61 sa 2710 19 69 tan-NM],

meta jintuzaw bhala kombustibbli jew jigu ddikjarati ghal dan il-ghan. [...].

(4) Il-prodotti ghajr dawk imsemmija fil-paragrafi 1 sa 3 huma suggetti ghall-istess taxxa bhal prodotti
tal-energija li huma l-iktar vic¢in taghhom, abbazi tal-karatteristi¢i taghhom u l-ghan li ghalihom huma
mahsuba. [...]”

Il-kawzi principali u d-domandi preliminari

Il-fatti principali fil-Kawza C-43/13

Kronos tipprodu¢i trab tad-dijossidu tat-titanju (imsejjah “pigment abjad”). Sabiex tipprovoka
r-reazzjoni kimika mixtieqa, it-temperatura ghandha tittella’ ghal 1 650°C. Kronos tilhaq din
it-temperatura billi tivvaporizza t-toluen fossignu li jigi minfuh fapparat ghall-hruq.

Matul is-sena 2007, Kronos iddikjarat lill-Hauptzollamt Kéln ammont ta’ madwar EUR 1.1 miljun
abbazi tat-taxxa dwar l-energija ghall-uzu tat-toluen. F'dan ir-rigward, hija b’'mod leali segwiet
il-pozizzjoni legali tal-Hauptzollamt Koln billi applikat rata ta’ tassazzjoni ta’” EUR 654.50 ghal kull
1000 kg. Din ir-rata hija ffissata fil-punt 1 tal-Artikolu 2(1) tal-EnergieStG ghall-petrol li jaga’ taht
is-subinterstatura 2710 11 41 sa 2710 11 49 tan-NM, b’kontenut massimu ta’ kubrit ta’ 10 mg/kg.
Kronos ipprezentat fl-istess hin ilment kontra d-dikjarazzjoni taghha, billi talbet l-applikazzjoni ta’
wahda mir-rati ta’ tassazzjoni li huma hafna iktar baxxi stabbiliti fl-Artikolu 2(3) tal-EnergieStG ghal
sensiela ta’ prodotti tal-energija uzati bhala kombustibbli.

Peress li t-toluen ma jinsabx fl-Artikolu 2 tal-EnergieStG, ghalhekk, skont il-kliem tal-paragrafu 4 ta’
dan l-artikolu, kellha tigi applikata r-rata ta’ tassazzjoni tal-prodott tal-energija l-iktar vi¢in il-kwalita u
l-ghan tieghu.

L-azzjoni pprezentata wara li l-ilment gie michud intlagghet mill-Finanzgericht li qgieset li ghandhom

jittiehdu inkunsiderazzjoni l-ewwel u t-tielet subparagrafi tal-Artikolu 2(3) tad-Direttiva 2003/96. Din
il-qorti qieset li, peress li t-toluen huwa uzat bhala kombustibbli, ir-rata ta’ tassazzjoni ma tistax

tirrizulta, skont interpretazzjoni tal-Artikolu 2 tal-EnergieStG konformi mal-imsemmija dispozizzjoni
tad-Direttiva 2003/96, mill-Artikolu 2(1) tal-EnergieStG, izda kellha tkun ibbazata fuq l-Artikolu 2(3)
ta’ din l-ahhar ligi, ghaliex din id-dispozizzjoni biss tistabbilixxi rati ta’ tassazzjoni ghall-kombustibbli.

II-Hauptzollamt Koln ipprezenta azzjoni ta’ “Revizjoni” kontra s-sentenza tal-Finanzgericht quddiem
il-Bundesfinanzhof.

Il-fatti principali fil-Kawza C-44/13

RRBS tipproduci passati ta’ finitura billi tuza procedura termali. Ghal dan il-ghan, hija tuza white spirit
mixtri ftankijiet mhux taxxabbli (subintestatura 2710 11 21 tan-NM) u z-zejt irqiq Exxsol D60 li jaga’
taht l-istess intestatura, sabiex jahraghom.

Permezz tad-dikjarazzjonijiet ta’ taxxa tal-1 ta’ Dicembru 2008 u tas-7 ta’ Dicembru 2009 li
jikkoncernaw is-sena 2007 u s-sena 2008, il-Hauptzollamt Krefeld stabbilixxa ghall-white spirit u
ghaz-zejt irqiq Exxsol D60 taxxa dwar l-energija fammont totali ta’ EUR 134 747.70 skont rata ta’
taxxa ta” EUR 654.50 ghal kull 1000 kg. Din ir-rata hija ffissata fil-punt 1(b) tal-Artikolu 2(1)
tal-EnergieStG ghall-petrol li jaqa’ taht is-subinterstaturi 2710 11 41 sa 2710 11 49 tan-NM,
b’kontenut massimu ta’ kubrit ta’ 10 mg/kg. Peress li l-ilment taghha ma giex milqugh, RRBS
ipprezentat rikors, fejn talbet l-applikazzjoni ta’ wahda mir-rati ta’ tassazzjoni li huma hafna iktar
baxxi stabbiliti fl-Artikolu 2(3) tal-EnergieStG ghal sensiela ta’ prodotti tal-energija uzati bhala
kombustibbli.

Peress li 1-white spirit u z-zejt irqiq Exxsol D60 ma jinsabux fl-Artikolu 2 tal-EnergieStG, ghalhekk,
skont il-kliem tal-paragrafu 4 ta’ dan l-artikolu, kellha tigi applikata r-rata ta’ tassazzjoni tal-prodott
tal-energija li huwa l-eqreb fil-kwalita u fl-ghan tieghu.

L-azzjoni ntlaqghet mill-Finanzgericht li qieset li ghandhom jittiehdu inkunsiderazzjoni l-ewwel u
t-tielet subparagrafi tal-Artikolu 2(3) tad-Direttiva 2003/96. Skont l-imsemmija qorti, peress li l-white
spirit u z-zejt irqiq huma uzati bhala kombustibbli, ir-rata ta’ tassazzjoni ma tistax tirrizulta, skont
interpretazzjoni tal-Artikolu 2 tal-EnergieStG konformi ma’ din id-dispozizzjoni tad-direttiva,
mill-Artikolu 2(1) tal-EnergieStG, izda kellha tkun ibbazata fuq l-Artikolu 2(3) ta’ din il-ligi, ghaliex din
id-dispozizzjoni biss tistabbilixxi rati ta’ tassazzjoni ghall-kombustibbli.

I[I-Hauptzollamt Krefeld ipprezenta azzjoni ta’ “Revizjoni” kontra s-sentenza tal-Finanzgericht quddiem
il-qorti tar-rinviju.

Id-domanda preliminari

Ghalkemm tikkunsidra li t-taxxa b’rata gholja ghall-prodotti inkwistjoni minkejja 1-uzu taghhom bhala
kombustibbli hija skont ir-rekwiziti tad-Direttiva 2003/96, il-qorti tar-rinviju madankollu tqis li din
il-konformita ma hijiex ¢erta.

F'dawn i¢-cirkustanzi, il-Bundesfinanzhof iddecidiet li tissospendi 1-proceduri u li taghmel lill-Qorti
tal-Gustizzja d-domanda preliminari segwenti, redatta bi kliem identiku fiz-zewg kawzi.

“L-Artikolu 2(3) tad-[Direttiva 2003/96] jezigi li fit-tassazzjoni ta’ prodotti tal-energija minbarra dawk li
fir-rigward taghhom il-livell ta’ tassazzjoni huwa specifikat fid-Direttiva, tigi applikata rata ta’
tassazzjoni li l-legizlazzjoni nazzjonali stabbilixxiet fir-rigward tal-uzu ta’ prodott tal-energija bhala
kombustibbli meta dan il-prodott l-iehor tal-energija jintuza ukoll bhala kombustibbli? Altrimenti, jekk
il-prodott l-iehor tal-energija jkun ekwivalenti ghal prodott tal-energija specifiku fl-uzu tieghu bhala

kombustibbli, tista’ tigi applikata r-rata ta’ tassazzjoni stabbilita mil-legizlazzjoni nazzjonali fir-rigward
ta’ dan il-prodott tal-energija anki jekk din tkun rata uniformi li ma tihux inkunsiderazzjoni l-uzu
bhala karburant jew bhala kombustibbli?”

Il-procedura quddiem il-Qorti tal-Gustizzja

Permezz ta’ digriet tat-7 ta’ Frar 2013, il-President tal-Qorti tal-Gustizzja ordna li 1-Kawzi C-43/13 u
C-44/13 jigu maghquda ghall-finijiet tal-proc¢eduri bil-miktub u orali u kif ukoll tas-sentenza.

Fuq id-domanda preliminari

Permezz tad-domanda taghha, il-qorti tar-rinviju essenzjalment tixtieq tkun taf kif ghandha tigi
interpretata l-kundizzjoni, li tinsab fl-Artikolu 2(3) tad-Direttiva2003/96, li tipprovdi li 1-prodotti
tal-energija li ma humiex dawk li ghalihom gie stabbilit livell ta’ tassazzjoni fl-imsemmija direttiva
huma ntaxxati skont l-uzu taghhom, bir-rata applikata ghall-kombustibbli jew il-karburant ekwivalenti.

Preliminarjament, ghandu jitfakkar li, ghad-determinazzjoni tal-portata ta’ dispozizzjoni tad-dritt
tal-Unjoni, ghandhom jitqgiesu fl-istess hin kliemha, il-kuntest u l-ghanijiet taghha (sentenza Spedition
Welter GmbH, C-306/12, EU:C:2013:650, punt 17 u l-gurisprudenza ccitata).

Huwa minnu li, fir-rigward tal-kliem tal-Artikolu 2(3) tad-Direttiva 2003/96, bosta verzjonijiet
lingwistici, jigifieri, b'mod partikolari, il-verzjonijiet Spanjola, Germaniza, Ingliza, Franciza u Taljana,
jikkwotaw sabiex jigi ddeterminat il-livell ta’ taxxa applikabbli “l-uzu” bhala l-ewwel kriterju, filwaqt li
l-kriterju tal-prodott “ekwivalenti” huwa msemmi biss sussegwentement. Tali sekwenza tista’
tissuggerixxi li, fl-ewwel stadju, ghandu jigi ezaminat liema huwa l-uzu konkret tal-prodott inkwistjoni
u huwa biss fit-tieni stadju li ghandu jigi ddeterminat liema prodott ta’ referenza huwa “ekwivalenti”.

Peress li l-prezentazzjoni tal-imsemmija kriterji ma hijiex, madankollu, l-istess ghall-verzjonijiet
lingwistici kollha tad-Direttiva 2003/96, hemm lok li jigi vverifikat jekk il-kuntest u l-ghanijiet
tad-dispozizzjoni inkwistjoni fil-kawza prin¢ipali jikkonfermawx il-prevalenza tal-uzu konkret
tal-prodott fuq il-kriterju tal-ekwivalenza.

Fir-rigward tal-kuntest tad-dispozizzjoni inkwistjoni fil-kawza princ¢ipali, ghandu jigi kkonstatat li 1-bazi
tad-Direttiva 2003/96 tistriech fuq distinzjoni ¢ara bejn il-karburanti u I-kombustibbli. Din
id-distinzjoni, introdotta bil-premessi 17 u 18 ta’ din id-direttiva, hija applikata, b’'mod partikolari,
bl-Artikoli 7 sa 9 taghha, dwar il-modalitajiet tal-iffissar tal-livelli minimu ta’ tassazzjoni applikabbli,
minn naha, ghall-kombustibbli u, min-naha l-ohra, ghall-karburanti kif ukoll ghall-prodotti uzati bhala
karburanti ghall-finijiet industrijali u kummerd¢jali specifici.

Billi jirreferi ghall-prodotti uzati bhala karburanti, 1-Artikolu 8 tad-Direttiva 2003/96 jikkontribwixxi
biex idawwal il-funzjoni zgurata mill-kriterju tal-uzu fil-kuntest ta’ din id-direttiva, jigifieri dik li
prodott determinat jigi intaxxat skont l-uzu li jsir minnu bhala jew karburant jew bhala kombustibbli.

Ghalhekk ghandu jigi kkunsidrat li 1-bazi tad-Direttiva 2003/96 tistrieh fuq distinzjoni cara bejn
il-karburanti u l-kombustibbli, skont, b’'mod partikolari, il-kriterju tal-uzu.

Fir-rigward tal-ghanijiet imfittxa mill-iskema li fih tidhol id-dispozizzjoni inkwistjoni fil-kawza
prin¢ipali, ghandu jigi kkonstatat li mill-premessi 3 sa 5 tad-Direttiva 2003/96 jirrizulta li 1-legizlatur
tal-Unjoni fittex, permezz tad-distinzjoni bejn il-karburanti u l-kombustibbli u billi stabbilixxa certu
numru ta’ livelli minimi ta’ tassazzjoni, li jizgura il-funzjonament tajjeb tas-suq intern.

Issa, interpretazzjoni tal-Artikolu 2(3) tal-imsemmija direttiva fis-sens li 1-Istati Membri ghandhom
japplikaw ghal kull prodott uzat bhala karburant jew bhala kombustibbli rata ta’ tassazzjoni prevista,
rispettivament, ghal karburant iehor jew ghal kombustibbli iehor tippermetti l-approssimazzjoni
tas-sistemi nazzjonali ta’ tassazzjoni, billi jigi evitat li l-istess prodott jigi intaxxat fcerti Stati Membri
bhala karburant filwaqt li, fi Stati Membri ohra, jigi suggett ghar-rata ta’ kombustibbli. Jekk jigi
interpretat b’dan il-mod, il-mekkanizmu implementat minn din id-dispozizzjoni jikkontribwixxi b’'mod
effettiv ghall-funzjonament tajjeb tas-suq intern.

Barra minn hekk, l-interpretazzjoni tal-Artikolu 2(3) tad-Direttiva 2003/96 fis-sens li 1-kriterju tal-uzu
bhala karburant jew kombustibbli huwa determinanti jippermetti 1li jigu eskluzi distorsjonijiet
eventwali ta’ kompetizzjoni bejn il-prodotti uzati ghall-istess finijiet.

Ghalhekk, hemm lok, fl-ewwel stadju, li jigi ddeterminat l-uzu bhala karburant jew kombustibbli
maghmul mill-prodotti inkwistjoni qabel ma jigi stabbilit, fit-tieni stadju, liema huwa, skont il-kaz,
il-karburant jew il-kombustibbli li huwa ekwivalenti fis-sens ta’ din id-dispozizzjoni.

Kif I-Avukat Generali rrileva fil-punt 48 tal-konkluzjonijiet tieghu, il-kuncett ta’ “ekwivalenza ta’
prodott” ghandu jigi interpretat, sa fejn huwa possibbli, mill-perspettiva tas-sostitwibbilta jew
tal-interkambjalita tal-prodotti tal-energija inkwistjoni. Fil-kawza principali, ghandu ghalhekk jigi
vverifikat, jekk wiehed mill-prodotti li jinsab fit-Tabella C tal-Anness I tad-Direttiva 2003/96 setax
jintuza bhala sostitut ghall-imsemmija prodotti tal-energija sabiex jinkiseb ir-rizultat li huwa mfittex
fdan il-kaz. B'dan il-mod, huwa ggarantit li zewg prodotti li jissodisfaw l-istess funzjoni jigu ntaxxati
fl-istess livell.

Ghandu wkoll jigi pprecizat li, sa fejn ma hemmx sostitut fis-sens tal-punt precedenti, ghandu jigi
identifikat, skont il-kaz, il-karburant jew il-kombustibbli li huwa, permezz tal-karatteristici u l-ghan
tieghu, l-eqreb ghall-prodott inkwistjoni. Billi jsir hekk, ikun qed jigi osservat l-obbligu li ssir
distinzjoni bejn il-karburanti u l-kombustibbli fir-rigward tal-prodotti li ghalihom il-livelli minimi ta’
tassazzjoni ma gewx stabbiliti individwalment fil-livell tal-Unjoni Ewropea.

Minn dan isegwi li “karburant li jsahhan u l-karburant tal-karozzi [kombustibbli jew il-karburant
ekwivalenti]” fis-sens tal-Artikolu 2(3) tad-Direttiva 2003/96 ghandu jigi ddeterminat, qabelxejn, skont
l-uzu, bhala kombustibbli jew bhala karburant, li jsir mill-prodott inkwistjoni, qabel ma jigi identifikat
dak il-karburant jew il-kombustibbli li jinsab fit-tabella rilevanti tal-Anness I tad-Direttiva 2003/96 li
dan il-prodott effettivament jissostitwixxi minhabba l-uzu tieghu u, fin-nuqqas ta’ dan, dak li,
minhabba l-karatteristici tieghu u l-ghan tieghu, huwa l-eqreb lejh.

Fid-dawl ta’ dak kollu li ntqal iktar ’il fuq, ir-risposta ghad-domanda maghmula ghandha tkun li
l-kundizzjoni, li tinsab fl-Artikolu 2(3) tad-Direttiva 2003/96, li tipprovdi li I-prodotti tal-energija li ma
humiex dawk li ghalihom livell ta’ tassazzjoni huwa specifikat fl-imsemmija direttiva huma ntaxxati
skont l-uzu taghhom, bir-rata applikata ghall-kombustibbli jew ghall-karburant ekwivalenti, ghandha
tigi interpretata fis-sens li ghandu jigi ddeterminat, fl-ewwel stadju, jekk il-prodott inkwistjoni huwiex
uzat bhala kombustibbli jew bhala karburant, qabel ma jigi identifikat, fit-tieni stadju, ghal liema
karburant jew ghal liema kombustibbli, skont il-kaz, li jinsab fit-tabella korrispondenti tal-Anness I ta’
din id-direttiva, il-prodott inkwistjoni huwa minhabba l-uzu tieghu sostitut effettiv, jew, fin-nuqqas ta’
dan, liema mill-imsemmija karburanti jew l-imsemmija kombustibbli huwa, minhabba l-karatteristici

tieghu u l-ghan tieghu, 1-eqreb lejh.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Ir-Raba’ Awla) tagta’ u tiddeciedi:

II-kundizzjoni, li tinsab fl-Artikolu 2(3) tad-Direttiva tal-Kunsill 2003/96/KE, tas-27 ta’ Ottubru
2003, li tirriforma l-istruttura tal-Komunita dwar tassazzjoni fuq prodotti ta’ energija u
elettriku, li tipprovdi li l-prodotti tal-energija li ma humiex dawk li ghalihom livell ta’
tassazzjoni huwa specifikat fl-imsemmija direttiva huma ntaxxati skont l-uzu taghhom, bir-rata
applikata ghall-kombustibbli jew ghall-karburant ekwivalenti, ghandha tigi interpretata fis-sens
li ghandu jigi ddeterminat, fl-ewwel stadju, jekk il-prodott inkwistjoni huwiex uzat bhala
kombustibbli jew bhala karburant, qabel ma jigi identifikat, fit-tieni stadju, ghal liema
karburant jew ghal liema kombustibbli, skont il-kaz, li jinsab fit-tabella korrispondenti
tal-Anness I ta’ din id-direttiva, il-prodott inkwistjoni huwa minhabba l-uzu tieghu sostitut
effettiv, jew, fin-nuqqas ta’ dan, liema mill-imsemmija karburanti jew l-imsemmija kombustibbli
huwa, minhabba l-karatteristici tieghu u 1-ghan tieghu, 1-eqreb lejh.

Firem

